
Báaló Koanbála táánli den kàli Wagidugu 

nani ban mááni ki tiédi màamà dana lele kúli, 

li binli 2026, cimuu dana 29, alijima daali 

ki cili leeri 9 yogunu ki ban gbeni leeri 12 leni miniti 45, 

Kapitenni Ibirayimi TARAWORE, yua n tié ti Diema Yudanciamo 

leni a Koanbála Táánli Lììgiyúa n den gobidi laa táánli. 

 

 

A Koanbála Táánli den noanli li daali máyùla nni 

ki tàà a jága, ki púni u làabáalu, 

ki dini bi niba a bála li tuonli pò, 

ki bàà ban ñani yaba Bàaló saliwudi tuonli nni,  

ki púni u sànú bi niba n gedi dietoama nni ti diema yèli pò. 

I.1. KU CICIKONBÁDIEGU KANI 

A Konbála Táánli táá másienkaama tili yenli ki waani boncelidanba cogidiena 

nni i cogibipani n ji baa yaa ŋua màamà.   

Mi diema cogidiena nni, li pundi bina bonciala ke boncelidanba cogidiena a 

tiama nni lan tie a biñinda cogidiena nni, koleesinba, liisenba leni 

iniverisintenba cogidiena nni, i cogibipani baa ki pugida.  

Nani lan ki pia yaa báli máama n tááni ki gobidi yenma laa cogidiena nni i 

cogibipani yeni, li teni ke cogidiedaano kuli bilidi i cogibipani nani wan bua 

màamà, ke laa bonla mo tie yogunu kuli cogicianli bi cogibidanba pò.  

Laa bonla pò, Gufenema táá li jágili ki ñani yaa báli máama n baa yaa gobidi i 

cogibipani boncelidanba cogidiena nni ke li ŋua nani cogidieli kuli cenli ŋamu 

po, yaa ligi n bua n da màamà. 

Mine másienkaama tili bua ki bili i cogibipani n baa yaa ŋua màamà 

boncelidanba cogidiena nni. Laa másienkaama doagidi ke i cogibipani baa yaa 

ŋua nani cogidieli kuli nni u cógú n nua yaa bila leni ban bààdi yaa bangima.  

Laa másienkaama gó doagidi i cogibipani n baa yaa lebidi màamà, ban baa yaa 

goandi i cogibipani màamà leni yaa cuonu n ye yaaba n ki ŋua laa báli máama 

po.    

Mine másienkaama tááma baa teni ban bàà ki yaa gobidi i cogibipani 

boncelidanba cogidiena nni ke li dagidi lan todi biga kuli n bàà ki kua u cógú. 

I.2. YAA KOANBADIEGU N DIIDI BU KPAABU, MI ÑIMA, LI 

YANWUBILI LENI MI ÑIMA NNI BONPIAKAALA TUONA KANI 

A Konbála Táánli táá másienkaama tila naa (04). 

Mi másienkaama tikpiali waani ban baa yaa goandi a tuona leni a tuonjaana 

nni màamà mi gaanilindima leni bi niba yema ŋamu ŋoadima po.  

Li tie yaa másienkaama n guani ki pegidi ban den táa yaa másienkaama tili li 

binli 2015, cipiiga dana 28, ke mi lanba tie n°2015-1200/PRES-

TRANS/PM/MERH/MME/MICA/MS/MIDT/MCT ki waani ban baa yaa goandi 

màamà a tuona leni a tuonjaana nni mi gaanilindima leni bi niba yema ŋamu 

ŋoadima po. Hali ban táa laa másienkaama li pundi bina piiga, àmá bi sua ke 

poadi baa ki ye mi niinni, lani n tie ke laa kadi ki waani canyi a tiwaankaana 

dianma n baa táá yaa yogunu leni ban kan fidi ki waani canyi ban goandi yaa 

tuonsoanjaana mi gaanilindima leni bi niba yema ŋamu n poa ki da màamà.     

Laa másienkaama tili goapegidima baa teni ban baa ki pegidi yaala n tie poadi 

kuli ki go bàà ban baa pugini yaa boncànla. Lani n tie : 

- ki teni a tila boginma n yen táa yaa yogunu yaali n bi tie dana 60 n wadi ki 

tua dana 16; 

- ki waani a tila boginma n baa ŋoadi yaa sanbila ; 

- ki ñani mi ganilindima leni bi niba yema ŋamu ŋoadima sieditili  yaa 

tuonsoanjaana n fidi ki kubi mi gaanilindima ke li dagidi po; 

- ki teni liigiyaaba n yaa pia u sanu ki puogi bi duoga n yen ñii a 

tuonsoanjaana po yaa tila waani ke a fidi ki ŋoa mi gaanilindima leni bi 

niba yema ŋamu sanbila ;  

- ki waani mi gaanilindima leni bi niba yema ŋamu goandima po, li 

tiwaankaali n baa gagidi ki diani màamà.  



                                                                                                                              Page 6 sur 23 
PP-G N°018-2026 du 29 mai 2026 

Mine másienkaama tili táama baa teni ban ŋanbi ki bogini Bulicina Faso nni mi 

gaanilindima leni bi niba yema ŋamu goandima tuona po yaa báli máama n ye. 

Mi másienkaama tilieli waani yaa tuona, yaa tuonjaana, yaa tuonjaaciama, leni 

yaa tuonjaaboginkaana ke bi baa yaa goandi a niinni mi gaanilindima leni bi 

niba yema ŋamu ŋoadima n tie màamà. 

Li báli máama n°006-2013/AN, yaama n den ñani li binli 2013, cinaa dana 02 ki 

waani mi gaanilindima kubima po yaa báli máama n ye, ñoamábonli 29 bili ke a 

Koanbála Táánli n baa waani nani mi gaanilindima koanbáli n la màamà « yaa 

tuona, yaa tuonjaana, yaa tuonjaaciama, leni yaa tuonjaaboginkaana ke bi baa 

yaa goandi a niinni mi gaanilindima leni bi niba yema ŋamu ŋoadima n tie 

màamà ».  

Mine másienkaama bua ki teni mi gaanilindima leni bi niba yema ŋamu 

goandima tuona n ŋoadi nani mi gaanilindima kubima báli máama n bili màamà 

ki go baa ban pugini yaa tuoncààna mi gaanilindima leni bi niba yema ŋamu po. 

Li boncànla yaala n tugi yùli laa másienkaama tili nni tie : 

- ki waani mi diema nni yaa tuona, yaa tuonjaana, yaa tuonjaaciama, leni 

yaa tuonjaaboginkaana ke bi baa yaa goandi a niinni mi gaanilindima leni 

bi niba yema ŋamu ŋoadima n tie màamà ; 

- ki tááni mi gaanilindima leni bi niba yema ŋamu ŋoadima goandima nni, a 

tilola, i tikuani, mi bangima kuani, i yanpudikaani, i yankpakaani, i 

yanñukaani ponbicaana, a tuonjaaciama, a tuonjaacianboginkaana leni yaa 

tuonsoancaga n tuugi leni mu tinmu tugu nni bonpiakaala leni mu tinmu 

bandima cógú, u loagu kaani leni mi tagima tuonsoandiedi ; 

- ki pàà u sànu ban yen fidi ki lebidi i tuonbuoli a tuonjaana cenli ŋamu 

biigima yogunu. 

Laa másienkaama tili táama baa teni ban ŋanbi ki bogini mi gaanilindima leni bi 

niba yema ŋamu goandima tuona báli máama.  

Mi másienkaama titaali waani mi diema nni mi gaanilindima goandima tuona 

càgili (ANEVE) mábilikaama tùóma. 

Li tie yaa másienkaama n guani ki pegidi mi másienkaama tili yaama yaa lanba 

n tie n°2024-0192/PRES-TRANS/PM/MEEA/MEFP, ban den táa yaama li binli 

2024, citaa dana 07 ki waani mi diema nni mi gaanilindima goandima tuona 

càgili (ANEVE) mábilikaama tùóma. Laa pegidima yegi leni Gufenema 

lebidima yaama n den tieni li binli 2026, cilè dana 12, ki den bolini yaa 

koanbádiegu n den die mi gaanilindima, mi ñima leni i ñinbonfuodi bolinma 

tuona, ki cilini yaa koanbadiegu n diidi bu kpaabu, mi ñima, li yanwubili leni mi 

ñima nni bonpiakàala tuona, yaa koanbádiegu n die ANEVE càgili.  

Li boncànla yaala n tugi yùli laa másienkaama tili nni tie : 

- ku koanbádiegu tuona boginma tila dianma tuonsoandieciangu bolinma ; 

- a tuona soanma todima càgili cilinma ; 

- ku tuonsoandieciangu Cànbaanciamo n baa yaa gobidi yaa tuona cilinma; 

- mi diema nni mi gaanilindima goandima tuona càgili (ANEVE) tuona 

boginma càgili gobidikaaba bu kpaabu, mi ñima, li yanwubili leni mi 

ñima nni bonpiakàala tuona Koanbáli yèli pò  puginma ; 

- mi diema nni mi gaanilindima goandima tuona càgili (ANEVE) tuona 

boginma càgili goandikaaba coali wadima. 

Laa másienkaama tili táama baa teni mi diema nni mi gaanilindima goandima 

tuona càgili n bàà yaa báli máama n dagidi li tuona cenli ŋamu po. 



                                                                                                                              Page 8 sur 23 
PP-G N°018-2026 du 29 mai 2026 

Mi másienkaama tinaali waani ban baa yaa goandi ki go biigidi màamà mi 

gaanilindima leni bi niba yema ŋamu tuona.  

Laa másienkaama tili goa ki pegidi yaa másienkaama tili lanba n tie n°2015-

1187/PRESTRANS/PM/MERH/MATD/MME/MS/MARHASA/MRA/MICA/M

HU/ MIDT/MCT, ban den táa yaama li binli 2015, cipiiga dana 22 ki waani mi 

gaanilindima leni bi niba yema ŋamu tuona goandima leni a biigima sanbila n tie 

ya. Laa goapegidima bua ki ŋanbi ki pegidi yaala n tie poadi laa másienkaama 

tienma nni.  

Li boncànla yaala n tugi yùli laa másienkaama tili nni tie : 

- ki wadi a tuonsoanjaana po mi gaanilindima ŋamu diidima miabu tila 

boginma dana yaa n bi tie dana 122 n yaa ji tie dana 26; 

- ki teni liigiyaaba n yaa pia u sanu ki puogi bi duoga n yen ñii a 

tuonsoanjaana po mi gaanilindima ŋamu diidima miabu tila ;  

- ki teni ke hali li tuonsoanjaali cili li tuona ke li pundi bina 5, mi 

gaanilindima  leni bi niba yema ŋamu biigima  n yen tieni ; 

- ki waani li tuonsoanjaali daano n baa ŋoadi yaa sanbila ki bandi o 

tuonsoanjaali po yaala n bua mi gaanilindima leni bi niba yema ŋamu 

po dana 15 siiga; 

- ki teni mi gaanilindima koanbáli n yen ñani yaa tili n waani li 

tuonsoanjaali n baa kubi yaala ke li tie tiladi mi gaanilindima leni bina 

yema ŋamu po, ke yaa tuonsoandiegu n die mi goandima leni mi biiga 

tuona mo baa ŋanbi ki doagi li sanbila ; 

- ki doagidi canyi a tila tienma ŋamu, yaa sanbila n ye; 

- ki waani yaala n tie ku máàsuàuàgu piama kuli li tuonsoanjaali tinfanma  

tugu nni  piama lingima yogunu. 

Laa másienkaama tili táama baa teni Bulicina Faso nni mi gaanilindima leni bi 

niba yema ŋamu tuona goandima leni a biigima báli máama n bàà u gbamanu ki 

pugini.  

I.3. YAA KOANBADIEGU N DIE U LOAGU LENI I LIGI KUBIMA 

TUONA KANI. 

A Konbála Táánli táá másienkaama tili yenli ki tùó Bulicina Faso nni a tila 

tienma leni a puginma tuonsoandieciangu mabilikaama tila.  

Laa másienkaama tili tááma baa teni Bulicina Faso nni a tila tienma leni a 

puginma tuonsoandieciangu n bàà yaa báli máama n dagidi ku tuona po ke li 

yegi leni li báli máama yaama yaa lanba n tie n°025/99/AN, ban den ñani yaama 

li binli 1999, piiga n cilo dana 16 ki waani Bàaló n die yaa tuonsoanjaana n baa 

yaa cuoni màamà. 

I.4. YAA KOANBADIEGU N DIE TI DIEMA LENI DIETOAMA SIIGA 

NANTAADI KANI. 

A Konbála Táánli táá másienkaama tili yenli ki guani ki pegidi mi 

másienkaama tili n°2025-1286/PF/PRIM/MAECRBE/MDAC/MEF/MFPTPS, 

ban den táá yaama li binli 2025, cipiiga dana 10 ki waani Bulicina Faso tonda 

gedima dietoama nni, bi yienu leni bi panpaani n baa yaa ŋua màamà.  

Hali laa másienkaama tili n táá, bi sua ke li niinni poadi ye li bontianla tienma 

po, bi tondiba tuonbuoli siiga gagidima po leni bi tuona báli máama nni yaa 

lebidima n yuandi ki tieni po.  

Yaa goapegidima n tie ne bua ki teni yaa paka n ye kuli n bàà gaapó.  

Mine másienkaama tili tááma baa teni yaa báli máama n gobidi Bulicina Faso 

tonda gedima tietoama nni n bàà u paalu ki pugini. 

I.5. YAA KOANBADIEGU N DIE MI TAGIMA TUONSOANDIEDI, U 

KPENDU LENI U NUU TUONSOANBANMA TUONA KANI 

A Konbála Táánli táá másienkaama tila lie (02). 

 Mi másienkaama tikpiali cilini Bàaló leni boncelidanba n táani ki die yaa 

tuonsoanjaali ke bi yi li mi ñima tuonsoantiadi tagima tuonsoanjaali (SOSIMA). 

Bulicina Faso nni, mi ñima tuona, nani mi ñima bààma leni mi ñima 

tuonsoantiadi kubima leni ti pandima pia a paka boncianla. Mi ñima dadikuanma 

i dogi jaana nni teni ke lan bua yaa tiadi leni ti ŋanbima pugidi.                            

Yaa tuonsonjaali n die mi diema nni mi ñima leni ku ŋangu tuona (ONEA) n yen 

dàà laa tiadi kuli tietoama nni ki cuani mi diema po lan cie nani mi ñima 

konteerinba 130 000. 

Laa pàka kuli pò ki go tugini leni ti diema n moa ki diedi mi yùli màamà u loagu  

leni i ligi bààli sanbila nni, Gufenema táa li jágili ki baa cilini Bàaló leni 

boncelidanba n táani ki die yaa tuonsoanjaali ke bi yi li mi ñima tuonsoantiadi 

tagima tuonsoanjaali (SOSIMA). Li baa yaa tie mi tagima buoli tuonsoandiegu 

yaagu n baa yaa tagi mi ñima konteerinba ban kuani yaaba yaa niinni mi 

yanfuoma ki go pugini leni mi ñima po tuonsoantiatoadi.  

SOSIMA tuonsoanjaali yeni tie Bàalo leni boncelidanba n táani ki die yaali àmá 

ke Bàaló n die yaa biini yabi ki cie. Laa tuonsoanjaali ligiyùli tie 1 000 000 000 

Seefa ligi nni ki boagidi màamà ke Bààló tie kobigi yùli po 70%, boncelidanba 

mo  30%.  

Laa másienkaama tili táama baa teni ban cilini Bàaló leni boncelidanba n táani 

ki die yaa tuonsoanjaali ke bi yi li mi ñima tuonsoantiadi tagima tuonsoanjaali.  

Mi másienkaama tilieli cilini Baàló tuonsoanjaali ban yi yaali a tili tienma leni 

a puginma tuonsoandieciangu.  

Burkina Faso nni, a paka ye boncianla yaala n tie ti tuonsoandiedi tila tienma 

leni a puginma po. Li tie yaa tuona ke bi yen puogidi dietoama boncelidanba 

leni yaa dunga n bia ki teni ke Bàalo biandi i ligi boncianla, ki sua ke laa go pia 

ŋasiili bi diema po ki go yen táandi u yogunu boncianla.  

A tili tienma leni a puginma tuonsoandieciangu cilima mi diema nni tie tiladi 

bonla yaala n baa teni Bàaló n biandi yaa ligi n wadi ki go todi Bàaló n ya faami 

yaa tila n tiendi kuli po.  

A tila tienma leni a puginma tuonsoandieciangu tuona yaa n tugi yùli tie Bàaló 

saliwudiedi tila bungidianma, a tienma, a guunli leni a yadima ti tuonsoandiedi 

nni. Laa tuonsoandiegu n baa yaa tiendi ki pugidi Bàaló saliwudiedi tila leni a 

cogibila tila. Li yaa po, A tila tienma leni a puginma tuonsoandieciangu suginma 

baa yaa tie ki teni ti diema n diedi mi yùli yaala n tie a tila tienma po, ki kubi mi 

diema ŋasiili. Laa tuonsoandiegu ligiyùli tie 5 000 000 000 Seefa ligi nni, ki tie 

Bàaló n die yààla.  

Mine másienkaama tili tááma  baa teni ban cilini a tila tienma leni a puginma 

tuonsoandieciangu ke li yegi leni yaa báli máama yaa lanba n tie n°025/99/AN, 

ban den ñani yaama li binli 1999, piiga n cilo dana 16 ki waani Bàaló 

tuonsoanjaana po yaa báli màama n bili.  

I.6. YAA KOANBADIEGU N DIE A COGIBIGBENGA CÓGÚ LENI MI 

BANCANMA LINGINMA TUONA KANI 

A Kombála Táánli tàà másienkaama tila naa (04). 

Mi másienkaama tikpiali tuugi leni yaa càgili n guu i tiidi, ti yandi buoli leni 

mi gaanilindima(ANEBI) mabilikàama tila tuoma.  

Laa másienkàama tili bonginma tie ki guani ki lebidi ban den táá yaa 

másienkaama tili li binli 2015 cilele o dana 14 ke mi lanba tie n°2015-

874/PRES/PM/MRSI/MARHASA/MS/MRA, ki tuo yaa càgili n guu i tiidi, ti 

yandi buoli leni mi gaanilindima (ANEBI) mábilikàama tila. 

Yaala n tie  boncanla laa másienkaama tili lebidima nni nne : 

- Li  tiakubili biilo, yaa càgili n diidi li tuonŋanli leni yaa càgili n diidi a 

tuona kpaagibilima cilinma; 

- Ki kuani mi tagima sani bancanma i tiidi, ti yandi buoli leni mi 

gaanilindima tuona nni;  

- Ki kuani i tiidi, ti yandi buoli leni mi gaanilindima  ANEBI tuona nni; 

- ki pugini li tuonjaali paalu màamà ke li baa fidi ki yaa tiendi  i tiidi, ti 

yandi buoli, mi gaanilindima tuona bangima leni li fidu sieditila; 

- Ki kuani  mu cagibipanmu li tuonjaali tuona boginma càgili nni ki go 

pugini a tuona boginma càgili gobidikaaba coali. 

Laa másienkaama tili táama baa teni yaa càgili n guu i tiidi, ti yandi buoli leni 

mi gaanilindima n bàà yaa báli máapanma n baa todi lin soani li tuonli ŋama 

nani lan bili màamà mi másienkaama tili yaali yaa lanba n tie n°2014-

612/PRES/PM/MEF/MFPTSS, ban den taa yaali li binli 2014 cilele dana 24 ke 

li tie ban ñani yaa mábilikàama Bàaló tuonsoancaga pò yaa n tie mi banma, ku 

màásùàgu leni mi tuonbanma, ki pugini leni ban den pegidi yaala laa báli máama 

tili nni li binli 2025 piiga n cilie ŋmaalo nni.  . 

Mi másienkaama tilieli tuugi leni mi diema nni, yaa tuonsoandiegu n diidi i 

tiidi, ti yandi buoli leni mi gaanilindima tuona (ONEBI) puogili, kun buogi 

maama, kun bogini maama leni ku tuonli n cuoni maama.  

Laa másienkaama tilieli yaali ke li lanba tie n°2015-444/PRES-

TRANS/PM/MRSI/MEF ban den taa yaali li binli 2015 cinaa o dana 09 daali ke 

li waani ku tuonsoadiegu  puogili, kun buogi maama, ki  go bogini maama leni 

ku tuonli n cuoni màamà. 

Hali li binli 2015 ban cilini yaa tuonsoandiegu n diidi i tiidi, ti yandi buoli leni 

mi gaanilindima, ku naa fidi ki soani ku tuonli nani lan bili maama. Ki sua yaa 

másienkaama tili n gobidi laa tuonsoandiegu lebini gu leni yaa koanbadiegu n 

kubi mi linginma tuona ke ku tie ku koanbadiegu tuoncàgili. Goga,  mi  báli 

maama tili yaali yaa lanba n tie n°064-2012/AN ban den taa yaali li binli 2012 

piiga n cilie o dana 20 daali ke li tuugi leni ban bili yaa guunli buolu i tiidi, ti 

yandi buoli leni mi gaanilindima tuona po bili ke laa tuoncàgili n ya tie 

tuonsoanbanma banda tuonsoankaanu. 

Laa másienkaama tili táama baa teni ban pegidi yaa bonla kuli n ki bi cuoni ki 

tiegi ŋama lan todi ONEBI cenŋanli po: 

Li boncanla yaala n tugi yuli laa másienkaama tili nni tie: 

- Ki waani ONEBI sienu capi-capi yuu n tie yaa càgili n guu i tiidi, ti yandi 

buoli leni mi gaanilindima (ANEBI) tuonsoanbanma banda 

tuonsoankaanu; 

- Ki wadi li càgili niba coali lin ña  niba 33 ki jiidi niba 22; 

-  Ki ñani ANEBI niba li càgili nni, ki waani ke baa go tie yaaba n ye li 

càgili nni ke li ŋoadi ONEBI mabilikaama n bili maama; 

- A taana dana wadima, lan da pendi dana lie; 

- Ki kuani ONEBI tila dianma tuonsoandiegu li càgili nni, ke a tila dianma 

ji ba tua a tuona boginma leni a taataantuona càgili ya tuonli; 

Laa másienkaama tili táama baa todi yaa tuonsoandiegu n diidi i tiidi, ti yandi 

buoli leni mi gaanilindima tuona (ONEBI) n fidi ki soani ku tuona ŋama. 

Mi másienkaama titaali tuugi leni mi diema nni, i tiidi, ti yandi buoli leni mi 

gaanilindima banma cagibiga (SESIENIBE) n buogi màamà, kan bogini màamà 

leni ki tuonli n cuoni màamà. 

Laa másienkaama tili bonginma tie ki guani ki pegidi ban den taa yaa 

másienkaama tili li binli 2015 citaa dana 17 ke mi lanba tie  n°2015-253/PRES-

TRANS/PM/MRSI/MEF, ki waani mi diema nni, i tiidi, ti yandi buoli leni mi 

gaanilindima banma cagibiga (SESIENIBE) n buogi màamà, kan bogini maama 

leni ki tuona n cuoni maama lan todi ban pegidi yaala n ki tiegi ki gbeni laa 

másienkaama tili nni.  

Li boncanla yaala n tugi yuli laa másienkaama tili nni tie: 

- Ki tandi mi diema nni, i tiidi, ti yandi buoli leni mi gaanilindima banma 

cagibiga (SESIENIBE) tuona maama ke a ba diidi  i tiidi, ti yandi buoli 

leni mi gaanilindima tuona banma leni li jigicuoma; 

- Ki bili ke li báli waagima ba yaa tie bina 5, ke li pia u sanu yua bua kuli n 

gua ki mia ki pugini yenma bebe; 

- Ku koanbadiegu koan báli n gandi ki dini li báli SESIENIBE Yudaano; 

- SESIENIBE  tila dianma tuonsoandiegu kuanma li càgili nni, ke yaa 

tuonsoandiegu n diidi yaa jalibu n ba fidi ki cua leni ban ba paani o 

maama i tiidi, ti yandi buoli leni mi gaanilindima tuona nni n ba ya tuuni 

ku tuonli. Laa  tuonsoandiegu ye yaa càgili n guu i tiidi, ti yandi buoli leni 

mi gaanilindima (ANEBI) nni. 

- Ki diani ki go ñii mi  mayedikaama tili hali ke li taanli daa cili, ki waani 

ke yuceli bonbuakaala janjanma kan tieni. 

Laa másienkaama tili táama baa todi mi diema nni, i tiidi, ti yandi buoli leni mi 

gaanilindima banma cagibiga (SESIENIBE) n fidi ki soani ku tuona ŋama. 

Mi másienkaama tinaali tuugi leni yaa koanbadiegu n die a cogibigbenga cógú 

leni mi bancanma linginma tuona n bogini maama. 

Laa másienkaama tili tie mi másienkaama tili yaali yaa lanba n tie n°2024-

1226/PRES/PM/MESRI ban den taa yaali li binli 2024 cipiiga o dana 28 daali ke 

li tie yaa koanbadiegu n die a cogibigbenga cógú leni mi bancanma linginma 

tuona boginma gòápegidima. Laa másienkàama tili gòápegidima bua ki kuani 

yaala n tugi yuli yaa lebidima kuli n tieni ku koanbadiegu boginli leni ku tuona n 

cuoni maama nni lan yegi leni lan bili maama mi másienkàama tili n°2025-

1545/PF/PRIM nni, ban den taa yaali li binli 2025 piiga n cilo o dayenli ke li tie 

ti koanbadiedi boginceli po. 

Li boncanla yaala n tugi yuli laa másienkaama tili nni tie: 

- Ki taani u cogu leni mi bancanma lingima tuona todima ligicàgili 

(FOSERI) « Bângre Baoobo » yaali n tie ti diema nni u cogu leni mi 

bancanma tuona ligicàgili (FONERI),  ti diema nni mi bancanma lingima 

leni li boncanla tienma mi findima tuona pò ligicàgili (FONERIDE) leni 

yaa ligicàgili n todi mi tuonsoanbangima leni mi bangima tuona 

(FAFEPA) taanyenma. 

- Ki kuani Iniverisité Fositen Sié SIBI (UF2S yaala n tie ku koanbadiegu 

tuonsoanjaana kani; 

- Ki cilini yaa tuonjaali n diidi mi diema nni,  u cogu biigima leni mi 

titoama tuona,  a cogibigbenga cógú leni mi bancanma linginma  

tuonsoandieciangu kani. 

Laa másienkaama tili táama baa todi yaa koanbadiegu n die a cogibigbenga cógú 

leni mi bancanma linginma tuona sanbila n baa bogincanli maama ke li ba todi 

ku tuona n cuoni ŋama. 

II. I LÀABÁALITENKE 

 Yaa koanbáli n die i làabáali, ku màásùàgu, i nii tagima leni yanluadi goada 

tuona puni a Koanbála Táanli yaa làabáalu n tuugi leni mi laabaalitenma 

tuonsoanba jaandi « Galian jaandi » titoama mi piilie n taabuayiama po. 

Laa piilie n taabuayiama badu yuu ke bi den cili ki gaani a làabáalitenla 

tuondoagidikaana  li binli 2026 cinaa ŋmaalo nni, baa n gbeni li binli 2026 

ciluoba o dana 19 daali Wagidugu po leni « Galianba ñiagu », ke bi ji ba 

doagidi mi titoama n mali yaala. 

« Galian jaandi » titoama mi piilie n taabuayiama po, niba 134 n den diani bi 

yela leni li kuli taanma, tuondoagidikaana 268 ke li boagidi caga boncianla. 

III. BAN DINI YAABA A BÁLA 

III.1.BAN DINI YAABA A BÁLA YENDI YENDO TUONA NNI 

 

A. YAA KOANBADIEGU N DIE U LOAGU LENI I LIGI KUBIMA 

TUONA KANI 

- O joa Kuka BUDA, o tie u loagu kubima tuona bando, bi dini o li  báli ke 

o tua mi kpama masini bontagikaala tuonsoankaanu ban yi naani BIOTIKI 

ENDISITIRI Yudaano ; 

- O joa Abidulayi BENGALI, o tie u loagu kubima tuona bando, bi dini o li  

báli ke o tua li baali lingima tuonsoanjaali yaali n yi YENNENGA 

Holidingi Bulicina Faso Yudaano.  

B. LI LAAFIALI KOANBADIEGU KANI 

- O joa Salifu FOFANA, o lanba li tuonli nni tie 279 832 F, o tie li laafiali 

tuonsoandiedi tuona gobidikoa, bi dini o li  báli ke o tua a biwaala 

logitodieciangu Sarili Degoli ligi leni li tuona gobidima Yudaanodu; 

- O joa Dalu Matie DA, o lanba li tuonli nni tie 371 990 Y, o tie li 

kpaagibandili tuona tundikoa, bi dini o li  báli ke o tua ku tuonsoandiegu 

laabaalitenma tuona yudaano.  

C. YAA KOANBADIEGU N DIE I LAABAALI, KU MAASUAGU, I 

NII TAGIMA LENI YANLUADI GOADA TUONAKANI 

- O joa Sita Danieli BONSI, o lanba li tuonli nni tie 247 621 F, o tie silima 

leni ti junjuntalinkaadi tuona bando, bi dini o li  báli ke o tua yaa 

tuonsoandiegu n gobidi yaa sanbila ke bontagikaala daano pia 

(BEBEDEYA) Yudanciamo. 

D. YAA KOANBADIEGU N DIE A COGIBIGBENGA COGU LENI 

MI BANCANMA LINGINMA TUONA KANI 

- O joa Kunhiniri SOME, o lanba li tuonli nni tie 245 804 M, o tie : 

iniverisite cogibicanbaanciamo, bi dini o li  báli ke tua li koan báli todikoa 

Manga iniverisité cogidieli kani. 

III.2. BAALO TUONSOANBA YAABA KE BI ÑANI BA LI TUONLI NNI 

A Koanbála Táanli táá li jagili ki ñani Baalo tuonsoanba bonbitaa (03) li 

tuonli nni ki go fie ban den teni ba yaa maalima bi tuonli pagidi po.  

Laa ñama Baalo tuonli nni ŋoadi leni yaa càgili n góbidi (pégidi) yaa bonla kuli 

n ki cuoni ki tiegi ŋama cenŋanli leni mi diema niba tuonsoanba koanbadiegu n 

den tieni yaa fiidi-diidima Baalo tuonsoanba cogu leni bi tuonsoanbangima 

sieditila po, ban kua li tuonli nni bi ban suagi liiga li tuonli leni ya tila. Laa fiidi-

diidima doagidi canyi ke li pia yaaba yaa cogu siedi tila ki tie tiŋama li  báli 

maama n bili maama po. 

Yeni, bi ñani Baalo tuosoanba yaaba yaa yela n ŋua ne li tuonli nni : 

Bulicina faso yudanciamo badidiegu kani : 

- O pua Lidi Emili BANANSARO, o lanba li tuonli nni tie  256 272 X, o tie 

a tuona gobidima tidianlo. 

Li guunli koanbadiegu  kani: 

- O joa Begawendé Pieli Mesimen BAYALA, o lanba li tuonli nni 

tie109 231, o tie gadeforenba tuona Goandikoa. 

Yaa koanbadiegu n die i làabáali, ku maasuagu, i nii tagima leni yanluadi 

goada tuona kani: 

- O joa Mamadu NAKANBO, o lanba li tuonli nni tie 83 973 E, o tie mi 

laabaalitenma tuona tundikoa 

III.3. BAN DINI YAABA A BÁLA A TUONSOANJÀANA YÈLI PÒ 

A Koanbála Táanli báa ban dini yaaba a bála a tuonjaana tuona boginma pò:  

- Mi diema gadeforenba bangima cogidieli (ENEFI) leni mi diema 

tuonsoanjaali yaali n guu i wulagbikaani (ONASINMI) li guunli 

koanbadiegu yèli nni; 

- Mi gobidima leni ti buudi bangima cogidiecianli ti diema nni (ENAMI) 

mi diema niba tuonsoanba koanbadiegu yèli nni ; 

- KIAKA SA tuonjaali yaali n ñandi mu tinmu tugu nni piama yaa 

koanbadiegu n diidi kuuran tuona leni ki tinga tugu nni piama tuona yèli 

nni; 

- Iniverisité Josefi KI-SERIBO (UJKZ) yaa koanbadiegu n die a 

cogibigbenga cógú leni mi bancanma linginma tuona yèli nni. 

A Koanbála Táanli go den dini niyendo li báli ke o tua Iniverisité Josefi KI-

SERIBO (UJKZ) tuona boginma  càgili Liigiyua. 

A. LI GUUNLI KOANBADIEGU KANI 

A Koanbála Táanli táa masienkàama tila lie (02). 

Mi masienkàama tikpiali dini li  báli o joa Pegidiwendé Basili KABORE,                           

o lanba li tuonli nni tie 345 573 P, o tie gadeforenba tuona Goandikoa-cogibiga, 

o tua mi diema gadeforenba bangima cogidieli (ENEFI) tuona boginma  càgili 

Gobidikoa a cogibila  càgili yeli nni ki pundi hali o  báli li cogidieli kani 

gbenma. 

Mi masienkàama tilieli gua ki pandi yaa niba yaa yèla n ŋua ne bála, bi tie mi 

diema tuonsoanjaali yaali n guu i wulagbikaani (ONASINMI) tuona boginma 

Gobidikaaba, bi bajuodikaali po bina taa (03). 

YUA N TUA A TUONA BOGINMA CÀGILI GOBIDIKOA BÀALÓ 

YÈLI PÒ 

Yaa koanbadiegu n diidi kuuran tuona leni ki tinga tugu nni piama tuona 

kani : 

- SARE pua Hélèni WARE, o lanba li tuonli nni tie  105 196 W, o tie a 

tinbuona gobidikoa. 

YUA N TUA A TUONA BOGINMA  CÀGILI GOBIDIKOA BULICINA 

FASO NNI MU TINMU BUOLI LENI MU TINMU TUGU NNI PIAMA 

TUONSOANKAANI  CÀGILI YÈLI PÒ 

- O pia Payidiwendé Pairisila SONGO.  

B. MI DIEMA NIBA TUONSOANBA KOANBADIEGU KANI 

A Koanbála Táanli táa masienkàama tiyenli ki dini li  báli o joa Sanwé 

Médaari KIENU, o lanba li tuonli nni tie  257 263 Y, o tie mi lingima 

cogibicanbaa, o tua mi gobidima leni ti buudi bangima cogidiecianli ti diema 

nni tuona boginma  càgili Gobidikoa,  yaa koanbadiegu n die a cogibigbenga 

cógú leni mi bancanma linginma tuona yèli nni, Baalo yèli po, o cici báli pò 

bina táa (03), ki tua o joa Jibirihina WEDIRAWOGO lebidu. 

C. YAA KOANBADIEGU N DIIDI KUURAN TUONA LENI KI 

TINGA TUGU NNI PIAMA TUONA KANI 

A Koanbála Táanli táa masienkàama tiyenli ki dini li  báli o joa Deliwendé 

Kirisitofi ILIBUDO, o lanba li tuonli nni tie  371 989 K,  o tie li kpaagibandili 

tuona tundikoa, o tua KIAKA SA tuonjaali yaali n ñandi mu tinmu tugu nni 

piama tuona boginma  càgili Gobidikoa,  yaa koanbadiegu n diidi kuuran tuona 

leni ki tinga tugu nni piama tuona yèli nni, Baalo yèli po, o cici báli pò bina táa 

(03).  

D. YAA KOANBADIEGU N DIE A COGIBIGBENGA COGU LENI 

MI BANCANMA LINGINMA TUONA 

A Koanbála Táanli táa masienkàama tila lie (02). 

Mi masienkàama tikpiali dini li  báli  TAPSOBA pua Palingiwendé Inèsi 

Sowé Lidia   /RUWANBA, o lanba li tuonli nni tie  241 739 Y, o tie mi 

bancanma lingido, o tua iniverisité Josefi KI SERIBO (UJKZ) tuona boginma  

càgili Gobidikoa, yaa koanbadiegu n die a cogibigbenga cógú leni mi bancanma 

linginma tuona yèli nni, Baalo yèli po,  o cici báli pò bina táa (03), ki tua o joa 

Pociandi Serisi JABUGA lebidu. 

Mi masienkàama tilieli  dini li  báli  TAPSOBA pua Palingiwendé Inèsi Sowé 

Lidia RUWANBA, o lanba li tuonli nni tie  241 739 Y, o tie mi bancanma 

lingido, o tua iniverisité Josefi KI SERIBO (UJKZ) tuona boginma  càgili 

Yudaano, o cici báli pò bina táa (03), ki tua o joa Pociandi Serisi JABUGA 

lebidu. 

 

 

 


